
 1. Hyrje 

 

Administrata Tatimore e Kosovës është përkrahuar nga USAID Kosovo Economic Governance Activity në 
zhvillimin e tre veglave elektronike që kanë të bëjnë me menaxhimin e marrëdhënieve me 
qytetarët/tatimpaguesit: 
 

1. Moduli Udhëzuesi interaktiv për obligimet tatimore;  
2. Moduli Kalkulatorët tatimor, dhe 
3. Moduli i Denoncimeve për parregullsi tatimore dhe/ose për sjellje jo të mirë të zyrtarëve të ATK-

së/Korrupcion 
 

2. Moduli Udhëzuesi Interaktiv 

 
Përmes modulit “Udhëzuesi Interaktiv” ju do të udhëzoheni deri tek pergjigjet e pyetjeve që keni lidhur 
me rregullat dhe procedurat e Administratës Tatimore të Kosovës. Udhëzuesi Interaktiv përmes 
pyetje/përgjigjeve ju ofron informata për zbatimin e drejtë të legjislacionit tatimor, në lidhje me: 
Regjistrim, Dokumentim, Deklarim, Pagesë dhe Çregjistrim për dhe nga obligimet tatimore. Duke klikuar 
në pyetjen apo çështjen tatimore për të cilën doni të informoheni rreth kërkesave ligjore ju do të 
drejtoheni tek përgjigja me një klikim të vetëm apo duke zbërthyer pyetjen deri tek përgjigja. 
 
Për t’iu qasur modulit “Udhëzuesi Interaktiv”, fillimisht duhet të kyçeni në web faqën e ATK: www.atk-
ks.org.  
 
Tek Menyja e-Shërbimet, zgjedhni modulin: UDHËZUESI INTERAKTIV 
 

 
 

Figura 1. Qasja tek Udhëzuesi Interaktiv 

http://www.atk-ks.org/
http://www.atk-ks.org/

Figura 2. Pamje e Udhëzuesit Interaktiv 

 
Në anën e majtë të dritares, mund të gjeni strukturën e pyetjeve e cila mund të ju shërbej për një navigim 
më të shpejtë të pyetjeve. 
 

 
Figura 3. Struktura e Udhëzuesit Interaktiv 

 



 

4 
 

Manual përdorimi 

 3. Moduli Kalkulatorët Tatimor 

 
Përmes modulit “Kalkulatorët Tatimor” ju do të keni mundësi të bëni llogaritje paraprake të obligimeve 
tuaja tatimore për të gjitha llojet e tatimeve, para së të dorëzoni ndonjë deklaratë tatimore.  
 
Moduli “Kalkulatorët Tatimor” ju mundëson të bëni llogaritjen e obligimeve tatimore si në vijim:  
 

- Llogaritjen e obligimeve tatimore të tatimit të mbajtur në burim në pagë dhe kontribute 
pensionale, nga paga BRUTO në pagë NETO për punëdhënësin primar dhe sekondar – WM/CM; 

- Llogaritjen e obligimeve tatimore të tatimit të mbajtur në burim në pagë dhe kontribute 
pensionale, nga paga NETO në pagë BRUTO për punëdhënësin primar dhe sekondar – WM/CM; 

- Llogaritjen e obligimeve tatimore tremujore, varësisht nga lloji i aktivitetit ekonomik për 
Korporatat e Vogla – QS; 

- Llogaritjen e obligimeve tatimore tremujore, varësisht nga lloji i aktivitetit ekonomik për Bizneset 
e Vogla Individuale – IS; 

- Llogaritjen e kësteve paradhënie tremujore për Korporatat e Mëdha – QL;  
- Llogaritjen e kësteve paradhënie tremujore për Bizneset e Mëdha Individuale – IL; 
- Llogaritjen e obligimeve tatimore mujore, obligim pagese apo kreditim për Deklaruesit e TVSH-së 

– TV;  
- Llogaritjen e obligimeve tatimore tremujore për të ardhurat nga qiraja apo pasuria e patrupëzuar 

– IR; 
- Llogaritjen e obligimeve tatimore mujore të tatimit të mbajtur në burim në qira, interes, të drejta 

pronësore, person jorezident, fitore në llotari – WR; 
- Llogaritjen e obligimeve tatimore vjetore për Korporata – CD; 
- Llogaritjen e obligimeve tatimore vjetore për Person Fizik/Biznes Individual – PD. 

 
Kalkulatorët tatimor janë të dizajnuar në formatin e deklaratës tatimore përkatëse, për secilin lloj të 
tatimit. Llogaritjet e këtyre kalkulatorëve tatimorë janë vetëm për qëllime ilustrative. Llogaritjet sipas 
këtyre kalkulatorëve konsiderohen vlerësime obligative dhe përfundimtare vetëm nëse deklarata 
tatimore përkatëse dorëzohet dhe paguhet sipas afateve kohore të përcaktuara me legjislacionin tatimor. 
Duke klikuar në kalkulatorin përkatës, ju do të keni mundësi të bëni llogaritjet paraprake të obligimeve 
tuaja tatimore. 
 
 
 
 
 
 
 
 
 
 
 
 
 
 
 



 

5 
 

Manual përdorimi 

 Për t’iu qasur modulit “Kalkulatorët”, fillimisht duhet të kyçeni në web faqen e ATK: www.atk-ks.org.  
 
Tek Menyja e-Shërbimet, zgjedhni modulin: KALKULATORËT TATIMOR 
 

 
Figura 4. Qasja tek Kalkulatorët Tatimor 

 
 
 

http://www.atk-ks.org/

Figura 5. Pamja e Kalkulatorëve Tatimor 

 4. Moduli i Denoncimeve 

 
Përmes modulit të Denoncimeve, ju keni mundësi të bëni denoncimin e: 

- Parregullsive tatimore, dhe 
- Sjelljen jo të mirë të stafit të ATK-së apo/dhe Korrupsionin  

 
Për t’iu qasur modulit “Denonco”, fillimisht duhet të kyçeni në web faqën e ATK: www.atk-ks.org .  
 
Tek Menyja e-Shërbimet, zgjedhni modulin: DENONCO 
 

 
Figura 6. Qasja në modulin Denonco 

 
Pasi klikoni në Modulin Denonco, hapet dritarja si në vijim ku fillimisht duhet të zgjedhni një nga llojet e 

denoncimeve dhe të vazhdoni duke klikuar në butonin  “Vazhdoni”  

Figura 7. Zgjedhja e llojit të denoncimit 

 
Denoncimin e parregullsive tatimore ju mund ta bëni për: 

- Mos regjistrim i biznesit; 
- Nëse biznesi nuk lëshon faturë tatimore; 
- Nëse biznesi nuk lëshon kupon fiskal; 
- Nëse biznesi bën përshkrimin e faturës me çmim më të ulet se çmimi real; 
- Nëse biznesi nuk mban tatimin në burim; 
- Nëse biznesi lëshon faturë fiktive; 
- Nëse biznesi transporton, mban apo shet mallra pa dokumentacion mbi prejardhjen; 
- Nëse biznesi nuk i deklaron të punësuarit; 
- Nëse punëdhënësi nuk ka bërë pagesë të kontributeve pensionale 
- Nëse biznesi nuk është i pajisur me arkë fiskale apo manipulon me të, dhe 
- Informacione tjera që kanë të bëjnë me parregullsi tatimore apo evazion tatimor. 

 
Denoncimin e sjelljes jo të mirë të stafit të ATK-së apo/dhe Korrupsion ju mund ta bëni për: 

- Nëse ndonjë zyrtar i ATK-së kërkon mito apo ndonjë favor; 
- Nëse dikush kërkon ndonjë favor në emër të ATK-së; 
- Nëse ndonjë zyrtar i ATK-së ka për qëllim diskriminimin; 
- Nëse ndonjë zyrtar i ATK-së paraqet injorancë ndaj jush, duke përdorur autoritetin e ATK-së; 
- Nëse ndonjë zyrtar i ATK-së shfrytëzon pasurinë e ATK-së për përfitime personale; 
- Nëse keni njohuri se zyrtari i ATK-së është duke mbajtur libra të kontabilitetit të ndonjë subjekti; 
- Nëse ndonjë zyrtar i ATK-së kryen vizita tendencioze dhe të pa bazuara në ligj, dhe 
- Informacione tjera që kanë të bëjnë me sjelljen jo të mirë të stafit të ATK-së apo/dhe korrupsion. 

Nëse keni zgjedhur të denonconi një parregullsi tatimore, do të ju hapet dritarja si në vijim, ku kërkohet 
të plotësohen fushat e nevojshme. 
 
Denoncimi i rastit kur dëshironi të identifikoheni për ATK-në 
 

 
Figura 8. Denoncimi i subjektit për parregullsi tatimore 

 
 
Fushat të cilat janë të shenjëzuara me * janë fusha obligative dhe duhet patjetër të plotësohen. 
 
Nëse dëshironi të identifikoheni për ATK-në, kjo nënkupton që nga informatat personale duhet ta 
plotësoni së paku fushën ku kërkohet e-mail adresa juaj. Kjo shërben për dërgimin e vegëzës për monitrim 
të rastit dhe për të komunikuar me zyrtarët e ATK-së në rast se nevojiten informata shtesë në lidhje me 
rastin e denoncuar. ATK-ja ka obligim ligjor të ju mbroj identitetin tuaj në raport me biznesin që 
denonconi. Nëse keni dhënë email adresën tuaj gjatë denoncimit, vegëzën e keni edhe në email adresën 
tuaj (kontrolloni edhe ‘junk’ apo ‘spam’). 
 
Gjithashtu, gjatë denoncimit të rastit, ju mund të ngarkoni çfarëdo dokumenti, fotografi, video të çfarëdo 
formati dhe e cila shërben në kompletimin e denoncimit. 
 
Pasi të plotësoni fushat e kërkuara për denoncim të subjetit për parregullsi tatimore, shtypni butonin 

“Ruaj”  dhe do të ju hapet dritarja si në vijim: 

Figura 9. Paraqitja e denoncimit për parregullsi tatimore 

 
Pas paraqitjes së denoncimit, ju do të pranoni vegëzën (linkun) e cila ju shërben për të monitoruar 
denoncimin tuaj dhe për të komunikuar me ATK-në përmes kutisë së komunikimit. 
 
Pra nga ju kërkohet që ta ruani këtë vegëz në një vend të sigurtë sepse përndryshe nuk do të mund të 
monitoroni denoncimin tuaj. Luteni të mos e ndani vegëzën me dikë tjetër. 
 
Nëse ATK vlerëson se nevojiten informata shtesë, do të hapë kutinë e komunikimit me ju përmes vegëzës, 
prandaj ju lusim që të kontrolloni vegëzën brenda 30 ditëve në vijim. 

Denoncimi i rastit kur nuk dëshironi të identifikoheni për ATK-në 
 

 
Figura 10. Denoncimi i subjektit për parregullsi tatimore 

 
Fushat të cilat janë të shenjëzuara me * janë fusha obligative dhe duhet patjetër të plotësohen. 
 
Nëse nuk dëshironi të identifikoheni për ATK-në, kjo nënkupton që përgjegjësia për ruajtjen e vegëzës e 
cila gjenerohet për rastin tuaj, është e juaja. Nëse nuk e ruani vegëzën atëherë nuk mund të monitoroni 
rastin tuaj dhe as të komunikoni me ATK-në në rast të kërkesës së ATK-së për informata shtesë. 
 
Pasi të plotësoni fushat e kërkuara për denoncim të subjektit për parregullsi tatimore, shtypni butonin 

“Ruaj”  dhe do të ju hapet dritarja si në vijim: 

Figura 11. Paraqitja e denoncimit për parregullsi tatimore 

 
Pas paraqitjes së denoncimit, ju do të pranoni vegëzën (linkun) e cila ju shërben për të monitoruar 
denoncimin tuaj dhe për të komunikuar me ATK-në përmes kutisë së komunikimit. 
 
Pra nga ju kërkohet që ta ruani këtë vegëz në një vend të sigurtë sepse përndryshe nuk do të mund të 
monitoroni denoncimin tuaj. Luteni të mos e ndani vegëzën me dikë tjetër. 
 
Nëse ATK vlerëson se nevojiten informata shtesë, do të hapë kutinë e komunikimit me ju përmes vegëzës, 
prandaj ju lusim që të kontrolloni vegëzën brenda 30 ditëve në vijim. 
 
Kutia e komunikimit është vegël e vendosur në modul të cilës mund t’i qaseni vetëm përmes vegëzës së 
denoncimit tuaj.  

Figura 12. Kutia e komunikimit 

 Nëse keni zgjedhur të denonconi zyrtarin e ATK për sjellje jo të mirë/korrupsion, do të ju hapet dritarja si 
në vijim, ku kërkohet të plotësohen fushat e nevojshme. 
 

 
Figura 13. Denoncimi i zyrtarit të ATK-së për sjellje jo të mirë/korrupcion 

 
Fushat të cilat janë të shenjëzuara me * janë fusha obligative dhe duhet patjetër të plotësohen. 
 
Nëse dëshironi të identifikoheni për ATK-në, kjo nënkupton që nga informatat personale duhet ta 
plotësoni së paku fushën ku kërkohet e-mail adresa juaj. Kjo shërben për dërgimin e vegzës për monitorim 
të rastit dhe për të komunikuar me zyrtarët e ATK-së në rast se nevojiten informata shtesë në lidhje me 
rastin e denoncuar. ATK-ja ka obligim ligjorë të ju mbroj identitetin tuaj në raport me zyrtarin që 
denonconi. Nëse keni dhënë email adresën tuaj gjatë denoncimit, vegëzën e keni edhe në email adresën 
tuaj (kontrolloni edhe ‘junk’ apo ‘spam’). 
 
Nëse nuk dëshironi të identifikoheni për ATK-në, kjo nënkupton që përgjegjësia për ruajtjen e vegëzës e 
cila gjenerohet për rastin tuaj, është e juaja. Nëse nuk e ruani vegëzën atëherë nuk mund të monitoroni 
rastin tuaj dhe as të komunikoni me ATK-në në rast të kërkesës së ATK-së për informata shtesë. 
 
Gjithashtu, gjatë denoncimit të rastit, ju mund të ngarkoni çfarëdo dokumenti, fotografi, video të çfarëdo 
formati dhe e cila shërben në kompletimin e denoncimit. 
 
Pasi të plotësoni fushat e kërkuara për denoncim të zyrtarit të ATK-së për sjellje jo të mirë/korrupsion, 

shtypni butonin “Ruaj”  dhe do të ju hapet dritarja si në vijim: 

Figura 14. Paraqitja e denoncimit të zyrtarit të ATK-së për sjellje jo të mirë/korrupcion 

 5. Monitorimi i Denoncimit 
 
Për t’iu qasur modulit “ Monitoro Denoncimin”, fillimisht duhet të kyçeni në web faqën e ATK: www.atk-
ks.org.  
 
Tek Menyja e-Shërbimet, zgjedhni modulin: MONITORO DENONCIMIN 
 

 
Figura 15. Monitorimi i Denoncimit 

 
 
 
 
 
 
 
 
 
 

http://www.atk-ks.org/
http://www.atk-ks.org/


 

16 
 

Manual përdorimi 

 Pas të klikoni në “Monitoro Denoncimin” ju hapet dritarja si në vijim:  
 

 
Figura 16. Pamja e Monitoro Denoncimin 

 
Nga ju kërkohet të vendosni vegëzën e denoncimit tuaj, e cila është krijuar automatikisht kur keni bërë 
denoncimin. Nëse keni dhënë email adresën tuaj gjatë denoncimit, vegëzën e keni edhe në email adresën 
tuaj (kontrolloni edhe ‘junk’ apo ‘spam’). 
 
Gjatë monitorimit të rastit, rasti juaj mund t’i ketë tri statuse: 

- RASTI ËSHTË RAPORTUAR – Nënkupton që rasti është regjistruar në sistemin e ATK-së 

 
 

- RASTI NË PROCES – Nënkupton që rasti është deleguar tek zyrtari kompetent për trajtim

 
 

- RASTI ËSHTË MBYLLUR – Nënkupton që Administrata Tatimore e Kosovës ka ndërmarrë të gjitha 

veprimet ligjore për trajtimin e rastit tuaj dhe rasti është mbyllur . Në 
bazë të nenit 84 të ligjit 03/L-222- Mbi Administratën Tatimore dhe Procedurat, ATK nuk mund të 
ndajë me ju rezultatet e denoncimit tuaj por ju siguron se janë ndjekur të gjithë hapat ligjor lidhur 
me rastin. ATK ju falenderon për denoncimin dhe ju fton që të vazhdoni të bashkëpunoni me ATK 
në të ardhmen. 

 

 

 


